Ra 3, Ko te Haerenga Mai — Ratii/Tiirei i te ahiahi

He Karakia mo nga Ratii/Tirei o te "Wa noa iho”, 0 ia rd ranei o te wda o te Haerenga
Mai

A, tera e puta ake he wana i te take i a Hehe, a, ka whai hua tétahi peka e tupu
ake i roto i 6na pakiaka. Ka noho hoki te Wairua o Thowa ki runga ki a ia.

Ihaia 11.1

E te Atua Matua

I arahi nei nga tamariki o Tharaira

Te kaihanga, te kaihomai i te kawenata

Tahia ki roto i © matou ngakau nga akoranga o au ture
Ko te whiwhinga ko te hari koa ki te rongopai

I ptawai mai i roto i tau tama i a Thu Karaiti

I whakamanatia e te Wairua Tapu. Amine.

Te Kupu a te Atua
Etahi o enei Waiata a Rawiri, ko ratou e whakarite ana i te Maramataka o te tau ranei,
a, ka mutu ia waiata, ia waiata, i nga ra katoa o te tau, na, ko tenei, Kororia ki ...

Te Wiki tuatahi, me nga Ratapu o te Haerenga Mai — Waiata 80
1 Tahuri mai tou taringa, e te Hépara o Tharaira,
e arahi nei i a Hohepa ano he kahui hipi! o
Whiti mai koe e noho mai na i waenganui i nga kerupima;
2 whakaohoohokia tou kaha i te aroaro o Eparaima, o Pineamine, o Manahi; e
a, haere mai ki te whakaora i a matou.
3 Whakahokia ake matou, e te Atua; ®
kia marama mai tou mata, &, ka ora matou.
4 E Thowa, e te Atua o nga mano, ®
kia pehea ake te roa o tou riri ki te inoi a tau iwi?
5 Kua whangaia mai e koe he roimata hei taro ma ratou, ®
he nui hoki te mehua roimata kua homai nei e koe kia inumia e ratou.
6 Kua meinga matou e koe hei totohetanga ma 0 matou hoa, ®
a, e kataina ana matou e 0 matou hoariri.
7 Whakahokia ake matou, e te Atua o nga mano; ®
kia marama mai tou mata, a, ka ora matou.
8 I maua mai e koe he waina i Thipa; e
ka oti i a koe nga tauiwi te panga, na, whakatokia iho e koe.
9 I whakapaia e koe he tinga mona; ®



na, ka hou ona pakiaka, &, ka kapi te whenua.
10 Taumarumaru ana tona ata ki runga ki nga pukepuke; ®
ko ona manga rite tonu ki nga hita a te Atua.
11 I tautotoro atu ona manga ki te moana, ®
Ona rara ki te awa.
12 He aha i pakaruhia ai e koe ona taiepa ki raro, ®
kia kowhakiwhakia ai ia e nga tangata katoa e tika ana i te ara?
13 Mongamonga noa i te poaka toa o te ngahere, ®
e kainga ana e te kirehe mohoao o te parae.
14 Tahuri mai ano, e te Atua o nga mano, e inoi atu nei matou; ®
titiro iho i te rangi, kia kite mai koe, ka toro mai i ténei waina,
151 te rakau i whakatokia e tou matau, ®
i te manga hoki i meinga e koe kia pakari mau.
16 Kua pau i te ahi, kua tuaina ki raro; ®
ngaro iho ratou i te riri o tou mata.
17 Waiho tou ringa i runga i te tangata o tou matau, ®
i te tama a te tangata i whakakahangia e koe mau.
18 Pénei e kore matou e hoki atu i a koe; ®
whakahauorangia matou, &, ka karanga matou ki tou ingoa.
19 Whakahokia ake matou, e Thows, e te Atua o nga mano; ®
kia marama mai tou mata, 3, ka ora matou.

Te Wiki tuarua, me nga Rahina/Mane o te Haerenga Mai, Waiata 123
1 Ka anga atu oku kanohi ki a koe, ®
e koe e noho mai nei i nga rangi.
2 Ina, pera tonu nga kanohi o nga pononga e titiro nei
ki te ringa o t0 ratou rangatira,
nga kanohi hoki o te kotiro ki te ringa o tona rangatira wahine; ®
me 0 matou kanohi e titiro nei ki a Thowa, ki to matou Atua,
kia tohu ra ano ia i a matou.
3 Tohungia matou, e Thowa, tohungia matou; ®
kua tino kapi hoki matou i te whakahawea.
4 Kapi tonu to matou wairua i te whakaht a te hunga e noho noa ana, ®
i te whakahawea a te hunga whakakake.

Te Wiki tuatoru, me nga Ratii/Tiirei o te Haerenga Mai, Waiata 144
1 Kia whakapaingia a Thow3, toku kamaka, ®
e whakaako nei i oku ringa ki te whawhai, i 6ku maihao ki te tatau;



2 ko te atawhai moku, ko toku pa, ko toku pourewa me toku kaiwhakaora, ®
ko toku whakangungu rakau, ko taku e whakawhirinaki ai,
ko te kaipehi hoki o toku iwi ki raro i ahau.
3 E IThowa, he aha te tangata i maharatia ai ia e koe, ®
te tama ranei a te tangata i whakaaroa ai ia e koe?
4 Ko te rite o te tangata kei te mea memeha noa; ®
ona ra me te mea he atarangi e rere atu ana.
5 Whakapikoa iho ou rangi e Thowa, &, heke iho; ®
pa ki nga maunga, a, ka pongere.
6 Kokiritia mai he uira hei whakamarara i a ratou;
koperea mai au pere, kia whati ai ratou.
7 Totoro iho tou ringa i runga; tangohia ahau,
whakaorangia ahau i nga wai nunui, ®
i te ringa o0 nga tangata ke;
8 e korero teka nei to ratou mangai, ®
a, he ringa matau teka to ratou ringa matau.
9 Ka waiatatia e ahau he waiata hou ki a koe, e te Atua; ®
ka himene atu ahau ki a koe i runga i te hatere aho tekau.
10 Ko ia te kaihomai i te whakaoranga ki nga kingi,
te kaiwhakaora i a Rawiri, i tana pononga, ®
i te hoari whakamate.
11 Tangohia ahau, whakaorangia hoki i nga ringa o nga tangata ke,
e korero teka nei 6 ratou mangai, ®
a, he ringa matau teka to ratou ringa matau.
12 A, kia rite a matou tama i to ratou taitamarikitanga
ki nga mahuri e tupu ake ana; ®
a matou tamahine hoki ki nga kohatu kokonga, whakapaipai rawa,
no te whare rangatira te tauira.
13 Kia ki a matou pakoro, mo te tiki noa atu i téna mea, i téna mea; ®
kia mano, kia tini nga hua o & matou hipi i 0 matou parae;
14 kia taimaha a matou kau i nga pikaunga.
Kia kahore he pakarutanga mai ki roto,
he whatinga atu hoki ki waho,
a, kia kahore he aué i 6 matou huarahi.
15 Ka hari te iwi e péna ana; ®
ae, ka hari te iwi ko Thowa nei t0 ratou Atua.



Te Wiki tuawha, me nga Raapa/Wenerei o te Haerenga Mai, Waiata 11

1 Ko Thowa taku e whakawhirinaki ai; ®
he aha koutou ka mea ai ki toku wairua,
“Rere a-manu atu ki to koutou maunga?

2 Nana, kua whakapikoa te kopere e te hunga kino,
e whakatikaia ana a ratou pere ki te aho, ®
hei perenga pukutanga ma ratou ki te hunga ngakau tika.

3 Ki te wawahia nga taranga ake, ®
me pehea te tangata tika?”

4 Kei tona temepara tapu a lhow3, kei te rangi te torona o lhowa. e
E titiro ana ona kanohi,
e whakamatautau ana ona kamo i nga tama a te tangata.

5 E whakamatautau ana a Thowa i te tangata tika; ®
a, e kinongia ana e tona wairua te tangata kino
me te tangata e aroha ana ki te tuta.

6 Ka uaina e ia ki runga ki te hunga kino he mahanga, he ahi, he whanariki,
he awha tuai kerekere; ®
ko te wahi tena mo t6 ratou kapu.

7 NO te mea he tika a Thowa3, e aroha ana ki te tika;

ka kite te hunga tika i tona kanohi.

Te Wiki tuarima, me nga Rapare/Taite o te Haerenga Mai, Waiata 12
1 Whakaorangia, e Thowa; ka mutu hoki nga tangata tapu; e
ka taweke atu te hunga pono i roto i nga tama a te tangata.
2 E korero teka ana ratou tetahi ki tetahi; e
he ngutu patipati, he ngakau rua 6 ratou ina korero.
3 Ka hatepea e Ihowa nga ngutu patipati katoa, ®
me te arero e korero whakapehapeha ana;
4 e mea nei, “Ma 0 tatou arero tatou ka kake ai; ®
no tatou and o tatou ngutu, ko wai hei ariki mo tatou?”
5 “MBD te tukinotanga i te hunga iti, mo te aué a te hunga rawakore,
ka whakatika ahau aianei,” e ai ta Thowa,
“Ka whakanohoia ia e ahau ki te wahi e ora ai ia i nga tangata
e whakattperert ana ki a ia.”
6 He kupu parakore nga kupu a Thowa; e
he hiriwa i whakakorea nei te para i roto i te oumu whenua,
he mea tuku whitu.
7 Ka tiakina ratou e koe, e Thowa,



ka whakaorangia ratou i tenei whakatupuranga ake tonu atu.
8 E haereere noa ana nga tangata kino i tetahi taha, i tetahi taha, ®
i te mea e whakateiteitia ana te kino i roto i nga tama a te tangata.

Te Wiki tuaono, me nga Ramere/Paraire o te Haerenga Mai, Waiata 42
1 Rite tonu ki te hata e kihakiha nei ki nga manga wai ®

toku ngakau e kihakiha nei ki a koe, e te Atua.

2 E hiainu ana toku wairua ki te Atua, ki te Atua ora; ®
ahea ahau tae ai, puta ai ki te aroaro o te Atua?

3 Ko oku roimata taku kai i te ao, i te po, ®
i a ratou e mea tonu mai nei ki ahau, “Kei hea tou Atua?”

4 Ka mahara ahau ki enei mea;
me te wai toku ngakau e maringi ana i roto i ahau: ®
i haere hoki ahau i roto i te huihui, i haere tahi matou ki te whare o te Atua,
he hari te reo, he whakamoemiti, me te huihui e mea hakari ana.

5 He aha koe i piko ai, e toku wairua? i ohorere ai i roto i ahau?
Tamanako ki te Atua;
tera and ahau e whakawhetai ki a ia, mo te ora o tona mata,

6 e toku Atua. Kua piko toku wairua i roto i ahau; ®
koia ahau ka mahara ai ki a koe i te whenua o Horano, o nga Heremoni,
i Maunga Mitara.

7 Rara ana tetahi rire ki tétahi rire i te haruru o au awhiowhio wai; ®
tika ana au ngaru katoa me au taatea i runga i ahau.

8 Ahakoa ra e whakahaua mai ano e Thowa tona atawhai i te awatea;
a, he waiata taku ki a ia i te po, he inoi ki te Atua o toku ora.

9 Ka mea ahau ki te Atua, “E toku kohatu, he aha koe i wareware ai ki ahau?
He aha ahau ka haere pouri ai i te takino a te hoariri?”

10 Ano he hoari i roto i oku wheua te tawai a 6ku hoariri; ®
i a ratou e mea mai nei ki ahau i nga ra katoa, “Kei hea tou Atua?”

11 He aha koe i piko ai, e toku wairua? He aha koe i ohorere ai i roto i ahau? e
Tamanako ki te Atua; téra ando ahau e whakawhetai ki a ia,
ko te ora nei ia o toku mata, ko toku Atua.

Te Wiki tuawhitu, me nga Rahoroi/Hatarei o te Haerenga Mai, Waiata 130
1 I karanga ahau ki a koe, e Thowa,

i roto i nga hohonu.
2 E te Ariki, whakarongo mai ki toku reo!

Kia anga mai ou taringa ki toku reo Inoi!



3 Me i maharatia e koe nga kino, e Thows, ®
ko wai, e te Ariki, e ta?
4 Otira, he muru hara tau,
e wehingia ai koe.
5 E tatari ana ahau ki a Thowa3, e tatari ana toku wairua; ®
e timanako ana hoki ahau ki tana kupu.
6 Ko te taringa o toku wairua i te Ariki
nui atu i to te hunga e whanga ana ki te ata; ®
ae, i to te hunga e whanga ana ki te ata.
7 E Tharaira, kia tiimanako ki a Thowa! Kei a Thowa hoki te mahi tohu,
a, kei a ia te hokonga nui.
8 A, mana a Iharaira e hoko
i roto i ona he katoa.

Waiata Whakamoemiti na te Kawenata Tawhito
ko tenei
Waiata Whakamoemiti tuatahi
1 Ka koa te koraha, koia ano kei te rohi te whai puawai;e
ka koa, ae ra, koa ana, waiata ana.
2 Ka kite ratou i te kororia o Thowa,
i te nui o t0 tatou Atua.
3 Ko reira nga kanohi o nga matapo kite ai, ®
a, ka puare nga taringa o nga turi.
4 Ko reira te kopa tipeke ai, ano he hata,
ka waiata te arero o te whango.
5 No te mea ka pakaru mai nga wai i te koraha, ®
nga awa i te wahi titohea.
6 N3, ko a Thowa i hoko ai ka hoki mai, ®
ka haere mai i runga i te waiata;
i runga i 0 ratou mahunga ko te haringa e kore e mutu;
7 ka whiwhi ratou ki te koa, ki te hari, ®
a, rere atu ana te pouri me te aué.
Ihaia 35.1, 2,5, 6, 10
Kororia ki . ..

ko tenei ranei
Waiata Whakamoemiti tuarua
1 Na tenei ake, kei nga ra whakamutunga, ka whakapamautia ®



te maunga i to Thowa whare ki te tihi o nga maunga,
2 ka whakanekehia ake ano ki runga i nga pukepuke; ®
a, ka rere nga iwi katoa ki reira.
3 Ka haere hoki nga iwi maha, ka mea, ®
“Haere mai, tatou ka haere ki runga ki te maunga o Thows,
ki te whare o te Atua o Hakopa;
4 ka whakaakona tatou e ia ki ana ara, ®
ka haere hoki tatou i ana huarahi.”
5 NO te mea ka puta mai te ture i te maunga o Ihowa:
me te kupu a Thowa i Hiruharama.
6 Ka whakarite hoki ia i nga whakawa a nga iwi, ®
ka riria and e ia nga iwi maha;
7 na, ka patupatua e ratou a ratou hoari hei hea parau, ®
a ratou tao hei mea tapahi manga.
8 E kore tetahi iwi e hapai hoari ki tetahi iwi, ®
mutu pa ta ratou ako ki te whawhai.
9 E te whare o Hakopa, ®
haere mai, téna tatou ka haere i to Thowa marama!
Ihaia 2.2-5
Kororia ki . ..

Nga Panui Karaipiture

ko tetahi o enei panui, ko tetahi no te Maramataka o te tau ranei

Te Wiki tuatahi, me nga Ratapu o te Haerenga Mai

N3, ka mauria mai ki a ia he turi e whango ana; ka tohe ki a ia kia whakapakia
iho tona ringa ki a ia. N3, ka tangohia ia e ia i roto i te mano ki tahaki, &, kuhua
ana ona maihao ki ona taringa, na, ka tuwha, ka whakapa ki tona arero. Ka
titiro ki te rangi, ka whakapimanawa, ka mea ki a ia, “Epata,” ara, “Kia
puare.” N&, puare tonu iho ona taringa, korokoro noa ana te here o tona arero,
na, kua tika ana korero.

Maka 7.32-35

Te Wiki tuarua, me nga Rahina/Mane o te Haerenga Mai

“Tenei te unga atu nei e ahau taku karere, mana e whakapai te ara i mua i
ahau, 3, kitea rawatia ake, kua tae te Ariki, e rapua nei e koutou, ki tona
temepara. Na, ko te anahera o te kawenata, ko ta koutou e ngakau nui na—
nana, téra ia ka tae atu,” e ai ta Thowa o nga mano. A, kowaiediterae tae



mai ai ia? Ko wai hoki e t@, ina puta mai ia? Ko reira te whakahere a Hara raua
ko Hiruharama rekaina ai e lhowa, ka rite ki nga ra 6 mua, ki nga tau onamata.
Maraki 3.1-2a, 4

Te Wiki tuatoru, me nga Ratai/Tirei o te Haerenga Mai

Ka mea a Thu, “Kua rongo koutou i korerotia, ‘Kia aroha ki tou hoa tata, kia
kino hoki ki tou hoa whawhai.” Na, ko taku kupu ténei ki a koutou: Arohaina o
koutou hoa whawhai, manaakitia te hunga e kanga ana i a koutou, kia pai te
mahi ki te hunga e kino ana ki a koutou, me inoi hoki mo te hunga e
whakawhiu ana i a koutou, e whakatoi ana i a koutou; kia tupu ai koutou hei
tamariki ma to koutou Matua i te rangi; e mea nei hoki ia i tona ra kia whiti ki
te hunga kino, ki te hunga pai, kia ua hoki te ua ki te hunga tika, ki te hunga
he.”

Matiu 5.43—45

Te Wiki tuawha, me nga Raapa/Wenerei o te Haerenga Mai

Ara, iroto te Atua i a te Karaiti e hohou ana i ta te ao rongo ki a ia, kore ake e
whakairia ki a ratou 0 ratou hg; a, kua tukua mai ki a matou te kupu mo te
houhanga rongo. N3, he karere matou na te Karaiti, me te mea ano ko te Atua
tenei kei roto i a matou e karanga ana; ko matou hei whakakapi mo te Karaiti
ki te tohe atu ki a koutou, kia houhia ta koutou rongo ki te Atua.

2 Koroniti 5.19-20

Te Wiki tuarima, me nga Rapare/Taite o te Haerenga Mai

N3, ka karangatia e Hoani etahi o ana akonga tokorua, ka tonoa ki te Ariki,
mea ai, “Ko koe ranei téra e haere mai ana? Me tatari ranei tatou ki tétahi atu?”
A, note taenga mai o aua tangata ki a ia, ka mea, “Kua tonoa mai maua e
Hoani Kaiiriiri ki a koe, mea ai, Ko koe ranei tera e haere mai ana? Me tatari
ranei tatou ki tetahi atu?” A, ka whakahoki a Thu, ka mea ki a raua, “Haere,
korerotia ki a Hoani nga mea e kite nei, e rongo nei korua; ko nga matapo e
titiro ana, ko nga kopa e haereere ana, ko nga repera kua ma, ko nga turi e
rongo ana, ko nga tipapaku e whakaarahia ana, e kauwhautia ana te rongopai
ki te hunga rawakore; na, ka koa te tangata e kore e he ki ahau.”

Ruka 7.19-20, 22-23

Te Wiki tuaono, me nga Ramere/Paraire o te Haerenga Mai
Anod te ahuareka o nga waewae i runga i nga maunga o te kaikawe i te rongo
pai, e kauwhau ana i te maunga rongo; e kawe mai ana i te rongo whakahari o



te pai, e kauwhau ana i te ora; e mea ana ki a Hiona, “E kingi ana tou Atua.” Te
reo o au tatei! Ka maranga i a ratou te reo, ka waiata ngatahi; no te mea ka kite
ratou he kanohi, he kanohi, ua whakahoki a Thowa i Hiona.

Thaia 52.7-9

Te Wiki tuawhitu, me nga Rahoroi/Hatarei o te Haerenga Mai

Ka mea a Thu ki a ratou, “Ko ahau te tatau; ki te waiho ahau hei huarahi
tomokanga mo tetahi, e ora ia, &, ka haere ki roto, ka haere ki waho, ka kite
hoki i te kai. Heoi ano ta te tahae e haere mai ai, he tahae, he patu, he
whakamott hoki. I haere mai ahau kia whiwhi ai ratou ki te ora, ina, tona nui
noa atu.”

Hoani 10.9-10

Te Waiata a te Puhi Tapu, a Meri

Kianga mo nga ra noa iho

Kua tae mai koe hei awhina mo tau pononga

mau tonu ki te mahara o tou kupu taurangi o te atawhai.

Kianga mo nga ra i te Haerenga Mai ki te 16 o Tihema, ranei

E Thu te Ariki, ko koe te mea e te haere mai ana, ®

ko te mea e tatari ana matou i te ngakau hiahia nui.

Kianga mo nga ra mai i te 17 o Tihema ki te po i mua tata i te Ra Whanau, ranei
17 E te Matauranga, ® i puta i te mangai o te Runga rawa, me i totoro tino
kaha mai i tetahi pito o te ao ki tehahi pito o te ao, i whakaraupapa ki te pai
nga mea katoa:

Haere mai, a, whakaakonahia matau ki te ara o te ngarahu.

18 E te Arikinui, ® te kaiarahi o te whare o Tharaira, kua whakakitea ki a
Mohi i roto i te mura ahi o te rakau, i hoatu ki a ia te ture i Hinai:

Haere mai, a, whakaorahia matau i te toronga mai o ou ringa.

19 E te Patake o Hehe, ® kua tii he tohu ki te iwi, i mua i a koe kua
whakakapi te mangai o nga kingi e rapuhia nei e nga iwi o te ao:

Haere mai, a, whakaorahia matau kaua e torohia.

20 E te Ki o Rawiri, ® e te tohu mana o te whare o Tharaira, kua whakapuare,
a, kaore he tangata e kati, kua whakakatia, a, kaore he tangata hei puare:
Haere mai, a3, mauria mai te whakarau i te whare herehere, ratau kua noho i
raro i te pouri me te atarangi o te mate.

21 Ete Paaotanga, ® e te kanapanapa o te marama ake tonu me te ra o te
tika:



Haere mai, 4, whakamaramahia ratau kua noho i raro i te pouri me te atarangi
o te mate.

22 E te Rangatira o nga iwi, ® me 0 ratau wawata, te ipoko mo te kokonga
kua whakakotahi raua tahi:

Haere mai, a, whakaorahia matau, kua whakaahuatia nei e koe mai i te puehu.
23 Emanuera, ® e to matau Ariki te Kaihomai o te Ture, te wawata o nga iwi
me to ratau Kaiwhakaora:

Haere mai, a, whakaorahia matau, e te Ariki tdo matau Atua.

Kianga mo nga Tangata wairua

Koutou kua mahue nga mea katoa ki te whai ake i ahau: ®

ka whai utu koutou me he rau mano ka whiwhi hoki ki te oranga tonutanga.

Ka whakanui toku wairua i te Ariki: e
e hari ana toku wairua ki te Atua, ki toku Kaiwhakaora;
Mona i titiro ki te iti o tana pononga: ®
ta te mea hoki katahi ahau ka kiia e nga whakatupuranga katoa
e haere ake nei, he wahine hari.
He nui hoki nga mahi a te Mea Kaha ki ahau:
he tapu hoki tona ingoa.
He mahi tohu tana ki te hunga e wehi ana ki a ia: ®
ki tenei whakatupuranga, ki tenei whakatupuranga.
Kua whakaputaina he kaha e ia, ara e tona ringa: ®
nana te hunga whakakake i marara ai, i te whakaaro
o 0 ratou ngakau.
Kua whakataka e ia nga piriniha i 0 ratou torona: e
a, whakateiteitia ake ana te hunga iti.
Kua whakakiia e ia te hunga mate hiakai ki nga mea pai: ®
kua tonoa kautia atu ana te hunga taonga.
Kua tautokona e ia a Tharaira, tana pononga: ®
he whakamahara hoki ki tana mahi tohu.
Ki a Aperahama ratou ko tana whanau ake tonu atu: ®
péera hoki me tana i korero ai ki 6 tatou matua.
Ruka 1.46-55
Kia whakakororiatia te Matua, te Tama: °
me te Wairua Tapu;
ko te ritenga ia i te timatanga, a ténei ano inaianei: *
a ka mau tonu iho, a ake ake. Amine.
ko tenei ranei



Kororia ki te Matua, ki te Tama,
ki te Wairua Tapu; °

mai i te timatanga, ki ténei w3,
a, haere ake nei. Amine.

Kianga ano

Nga Inoi

Nga tnoi takawaenga me nga whakawhetai
E te Ariki, kia aroha mai.

E te Karaiti, kia aroha mai.

E te Ariki, kia aroha mai.

Te Inoi mo te ra, te tnoi mo te Ratii/Tiirei, te noi mo te Haerenga Mai ranei
Te Inoi mo te Ratd/Tarei

E te Atua o te titmanako, o te koa,

whakapuaretia 6 matou ngakau ki te aroha,

kia kite ai tau Tama a Thu Karaiti i tona haerenga mai

i tetahi kainga kua whakaritea mai mona i roto i a matou;

ko ia e ora ana, e kingi tahi ana me koe me te Wairua Tapu,

kotahi ano Atua, aianei a ake tonu atu.

Amine.

Te Inoi mo te Haerenga Mai
Naumai, haere mai Emanuera,

ko koe te huarahi, te pono me te ora;
ko koe te aka pono, te taro o te ora.
Haere mai, e te Kaiwhakaora,

haere mai ki to ao e tatari nei ki a koe.
Amine.

Te Inoi a te Ariki
E tatari ana mo te taenga mai o te rangatiratanga o te Atua, a,
kua akona nei tatou e to tatou Ariki, ka inoi tatou.
E t0 matou Matua i te rangi
Kia tapu tou Ingoa.
Kia tae mai tou rangatiratanga.
Kia meatia tau e pai ai



ki runga ki te whenua,

kia rite ano ki to te rangi.
Homai ki a matou aianei

he taro ma matou mo ténei ra.
Murua 6 matou hara,

Me matou hoki e muru nei

i 0 te hunga e hara ana ki a matou.

Aua hoki matou e kawea kia whakawaia;

Engari whakaorangia matou i te kino:
Nou hoki te rangatiratanga, te kaha,

me te kororia,
Ake ake ake. Amine.

Te manaakitanga

Kia tau ki a tatou katoa

te atawhai o to tatou Ariki, o Ihu Karaiti,

me te aroha o te Atua,

me te whiwhinga tahitanga ki te Wairua Tapu,
ake ake. Amine.

I te wa o te Haerenga Mai, ko tenei ranei:
M0 te taenga mai o te Karaiti kei te mataara kei te tatari tatau. Amine.

Kia whakapaingia te Ariki.
Ki te Atua ia te whakawhetai.



